
************************ 
 يوه  آکاشوانی  جموں  ہے   نصرت تے  طارق  ابرار تيں  خبر  سنُو۔ 

******************** 
HEADLINES 

۔  ليفٹينٹ  گورنر  منوج سنہا  نے  شہری  ديہی  صحت  غی  ديکه  بهال  گا  فرق  نانہہ   ١
 ختم  کرن  تے  مريضاں  غی  ديکه بهال  واسطے  دل  مانہہ  ہمدردی  رکهن ور  زور  دتو۔ 

ہزار  تيں  متا  عقيدت  منداں  نے  شری  ماتا    80لکه 1۔  نوراتری  شروع  ہون  تيں بعد ٢
ری  اتُسو  دوسال  بعد  کٹڑا  واپس  آرہيو   ويشنو  ديوی  گا دربار  ور  حاضری  دتی۔  نورات 

 ہے۔ 
۔  شمالی  ريلوے  نے  تہوار  گو  سفر  آسان  بنايو  تے  کہيو  جے  نويں  دہلی  تے  شری   ٣

ماتا  ويشنو  ديوی  کٹڑا  غے  بشکار  خصوصی  ٹرين  چلائی  جيں  گی۔  تے  چکراں  مانہہ  
وی  توسيع  کی  گئی۔    
غے  بشکار  تپ   2024تيں  2015۔ ڈبليو  ايچ  او  غی   رپوٹ  غے  مطابق  بهارت  مانہہ ۴
ی  گئی  تے  علاج ۔و۔معالجہ   فی  صد  غی  کمی  درج  ک 21دق  گا  نواں  معاملاں  مانہہ  

فی  صد  توڑی  پُج  گيو۔  92غی  سہولت     
تيں  بحرين   اکتوبر    27۔  جموں  کشمير  گا   مينک شرما  تے شيوانش  کپور،  فينسر  نانہہ ۵

فينسنگ  چيمپين  شپ  مانہہ  بهارت  غی  نمائندگی    23مانہہ  شروع  ہون  آلی   ايشين  انڈر
 کرن  واسطے  چُنيو  گيو  ہے۔ 

********************* 
LG  HEALTH  CARE 

ليفٹينٹ  گورنر  منوج  سنہا  نے  شہری  تے  ديہی  ديکه  بهال  گا  فرق  نانہہ  دور  کرن،   
طبی  تحقيق  نانہہ  مضبوط  بنان  تے  جموں  کشمير  مانہہ  احتياطی  صحت  غی  ديکه   

بهال  نانہہ  باہدو  دين  غی  ضرورت  ور  زور  دتو  ہے۔انُہاں  نے  طبی  برادری  ور  زور  
دتو  جے  وے  صحت  غی  ديکه  بهال  دستياب  کران  واسطے  دل  مانہہ  ہمدردی  رکهيں۔   
صوف  نے  يوه  بيان  گورنمنٹ  ميڈيکل  کالج  نانہہ  ايڈوانسنگ  انٹرنل  ميڈيسن  ايل  جی  مو  
،  کلينيکل  پريکٹس  مانہہ  شواہد  نال  ترقی  توڑی  گا  موضوع  ور  مبارک  باد  ديتا  واں   
دتو۔  اپنا  بيان  مانہہ  ايل  جی  موصوف  نے  مريضاں  ور  مرکوز  صحت  غی  ديکه    

اہم  واعداں  گو  خاکو    6سالہ  منصوبہ  غے  تحت 5بهال  غی  اہميت  ور  زور  دتو  تے 
پيش  کيو۔  انُہاں  نے  نوجوان  ڈاکٹراں  ور  وی  زور  دتو  جے  وے  اختراع  نانہہ  اپناويں  

 ۔ تے  تجربہ  کار  ماہرين  تيں  سکهيں۔
 ٌ◌◌ٌ◌ٌ◌ٌ*********************** 

SMVD  PILGRIMS 
ہزار  تيں متہ  عقيدت  منداں  نے    90ون تيں  بعد  ہنُ  توڑی  ايک  لکه نوراتری  شروع  ہ 

تريکوٹہ  پہاڑياں  ور  واقع  شری  ماتا  ويشنوی  ديوی  غا  مقدس  مندر  مانہہ  حاضری  دتی  
ہے۔اس  تيں  ملک  بهر  تيں  آن  آلا  عقيدت  منداں  واسطے ،  اس  تہوار  غی  مزہبی    



اہميت  ظاہر  وے۔  مارا  ضلعی  نامہ  نگار  غے  مطابق،  نوراتره  غا  پہلا  ترے  دناں   
عقيدت  منداں  نے  مقدس  مندر  مانہہ  متهو  ٹيکيو۔    888ہزار  41غے  بشکار  ايک لکه

تہوار  غے  دوران  مندر  مانہہ  آن  آلا  عقيدت  منداں  غی  سہولت  واسطے  ضروری   
گا  خبراں  آلا  شعوبہ  سنگ  گل  کرتا  واں  ،  کُجه  عقيدت    انتظامات  کيا  گيا  ہيں۔آکاشوانی

منداں  نے  اس  طرح  کہيو۔۔۔۔۔۔۔۔۔اسے  دوران،  کٹڑا  مانہہ  دو  سال  گا  وقفہ  تيں بعد    
منايو  جارہيو  ہے۔ اس  موقع  ور  کئی  ثقافتی  تے  مزہبی  پروگرام    2026نوراتره  اتُسو 

منعقد  کيا  جارہيا  ہيں  ،  جن  مانہہ  آل  انڈيا  بهجن  گائکی  مقابلہ،  ماتا  دی  کہانی،  ملٹی   
 ميڈيا  نمائش  تے  شوبها  ياترا  شامل  ہيں۔ 

********************** 
NR  SPL  TRAINS 

شمالی  ريلوے  نے  تہواراں  گا  موقع  ور  مسافراں  غی  بهيڑ  نانہہ  کہٹ  کرن  واسطے   
ی  ماتا  ويشنو  ديوی  کٹڑا  غے  بشکار  خصوصی  ريزرو  ريل  گڈی   نوی  دہلی  تے  شر

چلان  تے  کُجه  موجوده  ريل  غا  چکر  بدهان  گو  فيصلو  کيو  ہے۔  ريل  گڈی   
اکتوبر  نانہہ  روانہ  وے  غی  تے  اگلے  دن   17تے  15نوی  دہلی  تيں  04085نمبر

  18تے   16کٹڑا  تيں 04086بجے  کٹڑا  پُجے  غی۔  واپسی  مانہہ  ريل  گڈی  نمبر 3سويرے 
نوی  دلی    04485بجے  روانہ  وے  غی۔  دوجی  ريل  گڈی  نمبر 10اکتوبر  نانہہ  سويرے 

بجے  کٹڑا  پُجے     3اکتوبر  نانہہ  روانہ  وے  غی  تے  اگلے  دن  سويرے 20تے  18تيں 
  10کتوبر  نانہہ  سويرے   ا  21تے  19کٹڑا  تيں 04486غی۔  واپسی  مانہہ  ريل  گڈی  نمبر

غا  چکر    04082تے  04081بجے  روانہ  وت  غی۔ اس  تيں  علاوه  ،  ريل  گڈی  نمبر 
نومبر  توڑی    7اکتوبر  تيں    26چکر  12,12وی  بدها  دتا  جيں  گا۔ ان  دوئے  ، ريل  غا  

جاری  ريں  گا۔يے  تمام  ريل  گڈی ،  دستہ  مانہہ  دوئے  طرفوں  دس  سٹيشن  ور  رُکيں   
 غی،  جن  مانہہ  کٹهوعہ  ،  جموں  توی  تے  ادهمپور  وی  شامل  ہيں۔ 

************************* 
PROG  ANN  SEVA SANKALP 

  15سيوا  سنکلپ  ابهيان  گا  سلسلہ  مانہہ  آکاشوانی  جموں  غو  علاقائی  خبراں  آلو  شعبو، 
منٹاں  ور  مبنی  ايک  خصوصی  مباحثہ  ور    30اکتوبر  نانہہ  تہاڑی  گا ڈهائی  بجے، 

غی    370پروگرام  نشر  کرے  غو۔  اس  خصوصی  پروگرام  غو  موضوع  وے  غو،  دفعہ 
منسوخی  تيں  بعد  جموں  کشمير  مانہہ  آئينی  تبديلياں  گو  ايک  نوو  دور۔  اس  پروگرام  

مانہہ  قانونی  اصلاحات ،  عوام  گا  حقوق  تے  خوشحالی  غا  ايک  نوا  باب  ور  گل  بات  
کی  جے  غی۔ پروگرام  مانہہ  جموں کشمير تے  لداخ  ہائی  کورٹ  گا  سنئر  وکيل    

پريموکش  سيٹه  مہمان  خصوصی  غی  حيثيت  سنگ  شرکت  کريں  گا  تے  پروگرام  گا   
گا۔ تے  پروگرام  غی     موضوع  ور  اپنی  قيمتی  رائے  تے  قانونی  معلومات  سانجہ  کريں

 ميزبانی  کريں  گا  مارا  انکر  جگموہن شرما۔  پيش  ہے  پروگرام غی  ايک  جهلک۔۔۔۔۔۔ 
********************* 

NEW INDIA  TB  CASES 
غے  بشکار  ٹی  بی  يعنی  تپ  دق  گا  نوا  مريضاں    2024تيں  2015بهارت  مانہہ  سال 

فی  صد  غی  کمی  درج  کی  گئی  ہے،  جد  کہ  دُنيا  بهر  مانہہ  اس    21غی  تعداد  مانہہ
فی صد  غی  کمی  آئی  ہے۔  عالمی  اداره  صحت  غی    12بيماری  گا  نوا  مريضاں  مانہہ

جانب  تيں  جاری  کی  گئی  ٹی  بی  تيں  متعلق  عالمی  رپوٹ  غے  مطابق،  بهارت  مانہہ   



فی  صد  توڑی  پُج  گئی    92فراہم  کرن  غی  شرح    ٹی  بی  غا  مريضاں  نانہہ  علاج
فی  صد  ہے۔  مارا  نامہ  نگار  غے  مطابق،    78ہے۔جد کہ  دُنيا  بهر  مانہہ  يہ  شرح

حکومت  نے  ٹی  بی  گا  خاتمہ  واسطے  اپنی  کوشش  تيز  کردتی  ہيں  ۔اس  سلسلہ  مانہہ   
زياده  تيں زياده  لوکاں  غی  جانچ  کی  جارئی  ہے  ،  جديد  ٹيکنالوجی  غو  استعمال  کيو   

جارہيو  ہے  تے لوکاں  نانہہ  وی  اس  مہم  مانہہ  شامل  کيو  جارہيو  ہے۔  ٹی  بی  تيں   
کروڑ  تيں  متہ   لوکاں  غی  جانچ  کی  جا  چُکی   28پاک  بهارت  مہم غے  تحت  ہنُ  توڑی 

لوکاں  نانہہ  ٹی  بی  تيں  بچائو  واسطے  احتياطی     لکه  تيں  متہ  20ہے۔  اس  تيں  علاوه، 
ہزار  نوا  نکشے  مترا ،  وی  اس  مہم   70لکه 5علاج  فراہم  کيو  گيو  ہے  ،  جد  کہ  

 مانہہ  شامل  ہوا  ہيں۔ 
******************* 

GOC  NAGROTA 
وائنٹ  نائيٹ  کور  غا  جنرل  آفيسر   کمانڈنگ  ،  ليفٹينٹ  جنرل  موہت  سيٹه  نے  اج   

نگروٹہ  مانہہ  واقع  شوريہ  استهل  ور  بہادر  فوجياں  نانہہ  خراج  عقيدت  پيش  کيو۔  انُہاں  
نے  ملک  غی  خدمات  کرتا  واں   اپنی  جان  قربان  کرن  آلا  فوجياں  نانہہ  ياد  کيو  تے   

ور  ان  فوجياں  غی  بہادری،  لگن  انُ  غی  عظيم  قربانی  نانہہ سلام  پيش  کيو۔  اس  موقع  
تے ملک  غی  حفاظت  واسطے  ان  غا  غير  متزلزل  عزم  نانہہ  ياد  کيو  گيو،  جنہاں  نے  

ملک  غا  دفاع  کرتا  واں  اپنی  جان  قربان  کيں۔فوج  نے  اس  عزم  غو  اعادو  کيو  کہ    
ان  بہادر  فوجياں  غی  ہمت  تے  قربانياں  آن  آلی  نسلاں  گا  فوجياں  واسطے  ہميشہ   

مشعل  راه  بنی  ريں  غی  تے  ملک  واسطے  ان  غی  بے  لوث  خدمات  غی  ياد  دلاتی   
 ريں غی۔ 

******************* 
JK  FENCERS 

جموں  کشمير  واسطے    فخر  غی  گل  ياه  ہے  کہ  ات  گا  دو  کهيڈاری ،  ميانک  شرما   
مانہہ  بهارت  غی    2026فينسنگ  چيمپين شپ  23نانہہ  ايشين  انڈر تے  شيوانش  کپور، 

نومبر    3اکتوبر  تيں 27نمائندگی  کرن  واسطے  منتخب  کيو  گيو  ہے۔  يہ  چيمپين شپ
توڑی  بحرين  غا  شہر  منامہ  مانہہ  منعقد  وے  غی۔  ميانک  شرما  صابری   مقابلہ  مانہہ   
حصو  ليں  گا،  جد  کہ  شيوانش  کپور،  ايپی  مقابلہ  مانہہ  بهارت  غی  نمائندگی  کريں  گا۔  

اکتوبر  نانہہ  چنئی  مانہہ  منعقد  ہون  آلا  قومی    9تے  8دوئے  کهيڈارياں  گو  انتخاب  
انتخابی  مقابلاں تيں  بعد  کيو  گيو  ہے۔  جموں  کشمير  سپورٹس  کونسل  نے  دوئے   

باد  دتی  تے  چيمپين  شپ  مانہہ  ان  غی  کاميابی  واسطے  نيک   کهيڈارياں  نانہہ  مبارک  
 خواہشات  گو  اظہار  کيو  ہے۔ 

******************* 
SNOWFALL  TOURISTS 

کشمير  غا  اچُيرا  علاقاں مانہہ  تاشہ  برف  باری  نے  سيلانياں  نانہہ  خوش  کردتو  ہے  ۔  
سردياں گا  موسم  گا  خوبصورت  نظاراں  غو  مزو  لين  واسطے  سيلانی  گلمرگ  غی   

برف  نال  ڈهکی  اچُيری  چوٹياں  ور  جمع  ہو  رہيا  ہيں  ۔سيلانياں  نانہہ  برف  ناری  غو   
مزو  ليتا  تے  خوبصورت  نظاراں  نانہہ  اپنی لپيٹ  مانہہ  ليتا  تکيو  گيو ۔کيونجے  برف   

انہہ  ہور  بدها  دتو  ہے  سيلانياں  نے   غی  ٹکی  چادر  نے  خطہ  غی  خوبصورتی  ن
اکتوبر  مانہہ  برف  باری  ديکه  غے  خوشی  گو  اظہار  يکيو  تے  اس  تجربہ  نانہہ   



شاندار  قرار  دتو  ۔  تے  نال  ہی  دوجا  لوکاں  نانہہ  سردی  گا  موسم  مانہہ  کشمير  غی   
خوبصورتی  ديکهن  غی  ترغيب  دتی  ۔ محکمہ  موسميات  نے  اگلا دو  تہاڑاں  غے  دوران  

کئی  مقامی  ور  بارش   برف  باری  تے  گرج  چمک  غے  نال  موسم  خراب رہن غی    
پيشن  گوئی  کی  ہے۔اس  دوران کُجه  الگ  تهلک  مقامات  ور  زالہ  باری  گو  امکان  وی   

نے  اس  طرح  کہيو۔۔۔۔۔   دسيو  ہے۔اس  بارے  مزيد  جانکاری  ديتا  واں  ماہر  موسميات  
******************* 

BIS  DAY 
بيورو  آف  انڈين  سٹينڈراڈ  غا  جموں  کشمير  دفتر  نے  اک  بہتر  دُنيا  واسطے  سانجو   

منايو۔اس  تقريب  مانہہ   2026نقطہ  نظر  گا  موضوع  غے  تحت  عالمی  معيار  گو  دهياڑو
ور  توجو  مرکوز  کی  گئی  جس  گو  مقصد  سب  واسطے    7پائيدار  ترقی  گا  ہدف    

سستی  اعتبار  آلی  تے  صاف  توانائی  توڑی  پہونچ  نانہ  يقينی  بنانو  ہے۔انُہاں نے  توانائی  
گا  شعبہ  مانہہ  معيار  ،  وشوسنييتا  تے  پائيدار  ترقی  يقينی  بنان  مانہہ  بی  آئی  ايس    

هيو۔  تقريب نے  ساف  توانائی  نانہہ  باہدو  دين  اختراع  غی   غی  اہميت  نانہہ  باندے  رک
حوصلہ  افزائی  کرن تے  پائيدار  مستقبل  مانہہ  تعاون  کرن  معيار  غی  اہميت  نانہہ  اجُاگر  

کيو۔  اس  بارے  آکاشوانی  غا  خبراں  آلا  شعوبہ  نال  گل  کرتا  واں  جوائنٹ  ڈائريکٹر    
 کندن  گيری  نے  اس  طرح  کہيو۔۔۔۔۔۔۔۔ 


